
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অমৃত





২৯

শিক্ষা ও প্রবৃত্তি





আগুন লাগিয়া গেল ব্রাহ্মণের বাড়ী।

সর্ব্বস্ব পুড়িয়া যায়, দেখি’ তাড়াতাড়ি

প্রবেশিল বিদ্যানিধি নিজ পাঠাগারে;

যত্নের পাণিনিখানি ছিল একধারে,—








  বাঁচাইল ব্যাকরণ, গেল আর সব।
  হেন কালে শুনা গেল ‘হায়, হায়’ রব।
  বিপ্র বলে, “পুড়ে গেল বেদান্তের টীকা!”
  ব্রাহ্মণী কাঁদিছে, “গেল, হাঁড়ি আর সিকা।”
    ____







	উপদেশ-যে যেরূপ শিক্ষা পায়, তাহার রুচিও সেইরূপ হয়।


ব্রাহ্মণপণ্ডিতের কাছে শাস্ত্রগ্রন্থ বহুমূল্য কিন্তু তাঁহার স্ত্রীর নিকটে হাঁড়ি

ও সিকাই বেশী মূল্যবান্।

